
ВАРЗИШГАРОН – ПАРЧАМБАРДОРОНИ
ЗАМОНИ ИСТИҚЛОЛ! – ҒОЛИБИЯТИ
ВАРЗИШГАРИ  НОҲИЯИ  ҶАББОР
РАСУЛОВ  ФАРИДУН  ОДИЛОВ  ДАР
МУСОБИҚАИ АСА 206
“Варзиш  яке  аз  василаҳои  муҳимми  ҳифзу  таҳкими  саломатии
аҳолӣ,  қосиди  сулҳу  субот,  омили  ташаккулдиҳандаи  нерӯву
тавоноии инсон ва инъикоскунандаи симои халқу миллат дар арсаи
ҷаҳон ба ҳисоб меравад“.

Эмомалӣ Раҳмон

Шоистаи қайд аст, ки санаи 15 августи соли 2026 дар шаҳри
Москва мусобиқаи ACA 206 баргузор гардида, дар он варзишгари
ноҳияи Ҷаббор Расулов Фаридун Одилов бо Алтынбек Мамашов аз
Қирғизистон буд, рақибпазирӣ намуда, Фаридун Одилов бо қарори
доварон пирӯз шуд. Ин дастовард на танҳо ифтихор ва шарафи
мардуми ноҳияи Ҷаббор Расулов, балки ифтихори тамоми сокинони
Ҷумҳурии Тоҷикистон мебошад.

Қайд кардан ба маврид аст, ки имрӯзҳо бо дастуру супоришҳои
Асосгузори сулҳу ваҳдати миллӣ – Пешвои миллат, Президенти
Ҷумҳурии Тоҷикистон муҳтарам Эмомалӣ Раҳмон ҷиҳати дастгирии
ҷавонони варзишгарон тамоми тадбиру иқдоми зарурӣ ба роҳ монда
мешавад.

Раиси  ноҳия  Юлдошзода  Олимбек  барои  пирӯзӣ  дар  мусобиқаи

байналмиллалӣ  варзишгарро  табрику  таҳният  ва  барору
музаффарият  таманно  намуда,  таъкид  сохтанд,  ки  Ҳукумати
Ҷумҳурии  Тоҷикистон  зери  сарварии  Пешвои  муаззами  миллат
муҳтарам Эмомалӣ Раҳмон ҳамеша ба ҷавонони бонангу номус ва
муаррифгари Ватан дар арсаи байналмилалӣ таваҷҷуҳи хосса зоҳир
менамоянд ва месазад, ки ҷавонон низ ба ғамхорию дастгириҳои
пайвастаи  абармарди  миллат  муҳтарам  Эмомалӣ  Раҳмон  сазовор
бошанд.

Мақомоти иҷроияи ҳокимияти давлатии ноҳияи Ҷаббор Расулов бо
мақсади татбиқи сиёсати давлатии ҷавонон ва варзиш, тарғиби
тарзи ҳаёти солим ва ба воя расонидани варзишгарони тавоно
пайваста чораандешӣ мекунад, зеро наврасону ҷавонон ҳар қадар
солим бошанд, давлату миллат низ ба ҳамон андоза нерӯманду
тавоно мегардад.



БАРГУЗОРИИ МАШВАРАТИ АВГУСТИИ
КОРМАНДОНИ  СОҲАИ  МАОРИФИ
НОҲИЯИ ҶАББОР РАСУЛОВ
Санаи 21 августи соли 2026 дар қасри фарҳанги “Гулистон”-и
ноҳияи  Ҷаббор  Расулов  бо  иштироки  Раиси  ноҳия  Юлдошзода
Олимбек  машварати  августии  кормандони  соҳаи  маорифи  ноҳия
баргузор гардид.

Ҳамчунин,  дар  машварати  мазкур  намояндаи  Раёсати  маорифи
вилояти  Суғд  Шаҳноза  Марасулова,  муовинони  Раиси  ноҳия,
роҳбарони сохторҳои мақомоти иҷроияи ҳокимияти давлатии ноҳия,

собиқадорони  соҳаи  маориф,  роҳбарони  муассисаҳои  таълимии
ноҳия,  ҷавонони  фаъоли  ноҳия  ва  шахсони  дахлдор  иштирок
намуданд.

Раиси ноҳия Юлдошзода Олимбек зимни суханронӣ иброз доштанд,
ки  рушду  нумӯи  соҳаи  маориф  асоси  пешрафти  ҷомеа  маҳсуб
меёбад.  Аз  ин  рӯ,  бо  назардошти  саҳми  муассири  омӯзгорон
ҷиҳати  пешрафти  давлату  миллат  дар  самти  таъмини  шароити
арзандаи  фаъолияти  онҳо  дар  партави  дастуру  супоришҳои
Асосгузори сулҳу ваҳдати миллӣ – Пешвои миллат, Президенти
кишвар  муҳтарам  Эмомалӣ  Раҳмон  пайваста  тадбирҳои  судманд
амалӣ мешавад.

Намояндаи Раёсати маорифи вилояти Суғд Шаҳноза Марасулова ва
мудири  маорифи  ноҳияи  Ҷаббор  Расулов  Эгамзода  Зулола  низ
баромад намуда, барои беҳтар намудани сатҳу сифати таълиму
тарбия ва афзун намудани дастовардҳо суханронӣ намуданд.Сипас,
чанде  аз  омӯзгорони  фаъоли  муассисаи  таълимии  ноҳия  ба
музокира баромада, барои фароҳамсозии шароити мусоиди таълиму
тарбия ба Пешвои муаззами миллат миннатдории аҳли маорифро
расониданд.

Дар фарҷом аз ҷониби Раиси ноҳия як қатор фаъолони соҳа барои
хизматҳои бисёрсолаи бенуқсон дар соҳаи маориф, саҳми арзанда
дар  таълиму  тарбияи  насли  наврас,  тайёр  намудани  кадрҳои
болаёқат ва иштироки фаъолона дар ҳаёти ҷамъиятӣ бо нишони
Аълочии  маориф  ва  илми  Ҷумҳурии  Тоҷикистон,  Ифтихорномаи
Вазорати  маориф  ва  илми  Ҷумҳурии  Тоҷикистон,  Сипосномаи
Раёсати  маорифи  вилояти  Суғд  ва  шуъбаи  маорифи  ноҳия,
Сипоснома ва бо туҳфаҳои хотиравии мақомоти иҷроияи ҳокимияти
давлатии ноҳияи Ҷаббор Расулов қадрдонӣ гардиданд.





ТАБИБОН – ВОРИСОНИ САЗОВОР ВА
ИДОМАДИҲАНДАИ  КОРУ  ПАЙКОРИ
СИНОИ  ОЛАМШУМУЛ!  –  АЁДАТИ
СОБИҚАДОРИ  СОҲАИ  ТАНДУРУСТӢ
СОҲИБОВА  МУҚАДДАМ
ИСТИҚОМАТКУНАНДАИ  ҶАМОАТИ
ДЕҲОТИ  ҒӮЛАКАНДОЗ  АЗ  ҶОНИБИ
РАИСИ  НОҲИЯИ  ҶАББОР  РАСУЛОВ
БА  ИФТИХОРИ  РӮЗИ  КОРМАНДОНИ
СОҲАИ ТАНДУРУСТӢ

